Grant ta’sischilari:“Ta’lim grantlari” dasturiga 2005 yil asos solingan bo’lib, uning ta’sischilari “O’zbekiston madaniyati va san’ati Forumi” jamg’armasi hamda “Mehr Nuri” hayriya jamg’armalari hisoblanadi.
Grant maqsadi:“Ta’lim grantlari” dasturining asosiy maqsadi Oliy o’quv yurtida shartnoma asosida o'qiyotgan iqtidorli yoshlarga shartnoma pulini to’lab berishdan iborat.
Grant to’lash tartibi:Grant sohibiga aylangan talabaga 1 yillik shartnoma puli to’lab beriladi (2 marta yarim yillik shaklida). Ammo talaba o’qishni yaxshi o’zlashtirsa hamda “Kelajak ovozi” yoshlar tashabbuslari markazi tadbirlarida faol ishtirok etsa, keyingi yilga ham uzaytirilib borilaveradi.
 Eng asosiysi!
Bu grant kredit emas va uni qaytarish shart emas.
Muddat:Hujjatlar 15 avgustdan 5 sentabrgacha qabul qilinadi.                                                                             Kerakli bo’lgan hujjatlar:1.   Ishtirokchi anketasi;
2.   Talaba oliy o‘quv yurtida ta’lim olishi haqida dekanatdan ma’lumotnoma;
3.   Yashash joyidan ma’lumotnoma;
4.   Pasport nusxasi (ro’yxatdan o’tganligi to’g’risidagi ma’lumoti bilan);
5.   Reyting daftarchasi nusxasi;
6.   Tavsiyanoma.                                                                                                                                                         G’olibni aniqlanish tartibi:G’oliblar 2 bosqichda aniqlanadi. 1-bosqich ishtirokchilar topshirgan hujjatlar bo’yicha saralanadi. Bunda asosiy e’tibor to’ldirilgan anketaga qaraladi (haliroq anketa to’ldirishni batafsil tushuntiraman).
Ikkinchidan, talabaning akademik salohiyati o’rin tutadi. Ya’ni bunda reyting daftarchasidagi baholarga qaraladi.Uchunchidan, ishtirokchining jamoatchilik qobiliyatiga qaraladi. Bunda asosiy urg’u tavsiyanomalarga hamda anketada yozilgan so’zlarga beriladi.To’rtinchidan, tanlagan kasbiga bo’lgan munosabati hamda o’z sohasini yuksaltirishda amalga oshirmoqchi bo’lgan ishlari (anketa bo’yicha).
Beshinchidan, mamlakat rivojiga hissa qo‘shishga bo‘lgan intilishi  (anketa bo’yicha).
Birinchi bosqichdan muvaffaqiyatli o’tib olganlar, 2-bosqichga, ya’ni suhbatga chaqiriladi. Suhbatda maxsus 4-5 kishidan iborat komissiya tuziladi hamda ularning har biri suhbatga chaqirilgan ishtirokchiga alohida baho qo’yadi (suhbat haqida kengroq qilib pastda tushuntiraman).                                                 G’oliblar soni:Tanlovda har yili Respublikamiz bo’yicha 50 nafar talabaga grant topshiriladi.
Murojaat uchun: Toshkent sh., O’zbekiston ko’chasi, 80.Telefon: (998 71) 239-2787, 239-2786. Hujjatlar yig’ishda nimalarga e’tibor qaratish kerak?                                                  1.   Anketa:Anketa jami 24 ta savoldan iborat. Xozir har bir savol bo’yicha ko’rib chiqamiz.
Hamma uchun tushunarli bo’lgan savollarga izoh berib o’tirmayman.
1.   Ф.И.Ш. 2.   Туғилган йили (сана,ой, йил)3.   Туғилган жойи (шаҳар,туман)4.   Миллати
5.   Яшаш манзили: почта  индекси, вилоят, туман, шаҳар, кўча, уй №, хонадон  №, тел.(              )
6.   Олий ўқув юрти номи,Факультет (мутахассислик)7.   Тўпланган балл8.   Ўтиш бали
9.   Нима  учун ушбу олий уқув юртини ва факультетини (мутахассисликни ) танладингиз?
Изоҳ: Аввало ушбу саволга жавоб бериш вақтида хозирги замондаги сиз танлаган касбга бўлган эҳтиёжни баён қила олишингиз зарур. Жаҳонда ҳамда давлатимиздаэътибор қратилаётган муҳим воқеаларни мисол қилиб кўрсатсангиз ҳам бўлади.Масалан, иқтисодчилар давлатимизда мустақилликдан кейин бозор иқтисодиётига босқичма-босқич ўтиш йўлида қилинаётган ишларни, молиячилар жаҳон молиявий инқирозини бартараф этишда амалга оширилаётган чора-тадбирларни, архитектурлар сўнги йилларда қишлоқларни замонавийлаштириш йўлида қурилаётган уй-жойларни, тилшунослар давлатимизнинг халқаро ҳамжамиятда тутган ўрни ва ташқи алоқаларимизни, юртимизда сўнги йилларда кўплаб қўшма корхоналар очилаётганини, шунингдек, бизга ташриф буюрувчи туристлар оқими ҳам кўпаётганини мисол қилиб келтирса бўлади. (Яъни шу ишларга ўз ҳиссамни қўшмоқчиман деган маънода)
10.   Бундан олдинги таълим (бошланғич, ўрта, ўрта махсус)
11.   Илгари ҳам олий ўқув юртига кирганмисиз (олий ўқув юртининг номи ва кирган йилини  кўрсатинг)
12.   Меҳнат фаолиятингиз бўлса кўрсатинг.
13.   Қўшимча маълумот (тренинг, семинарлар, курслар ва ҳк.). Олинган ҳужжат нусхасини илова килинг.
14.   Олимпиада, конкурс, фестивалларда  олган унвонларингиз борми?
15.   Қайси чет тилларини биласиз, қай даражада  (ўқиш, ёзиш, сўзлашиш)
16.   Ушбу дастур ҳақида қайси манбалардан билдингиз?  Белгилаб қўйинг. 
Газета, журнал,Радио.Телевидение,Интернет,Билборд, шаҳардаги афишалар
дўстлармданИзоҳ: Сиз ҳаммасини белгиланг.
17.   Нима учун Таълим грантлари дастурида иштирок этишга қарор қилдингиз? (жавоб 3-4 та жумладан ошмаслиги керак)Изоҳ: Бунда сиз грант олишга эҳтиёжингиз мавжудлигини, агар оилангиз кўп фарзандлик бўлса, ота-онангизга ушбу шартнома пули қийинчилик туғдиришини, ва энг асосийси сиз ушбу грантни қўлга киритиб, ота-онангизга ҳам моддий, ҳам маънавий фойда беришни мўлжаллаганингизни ёзишингиз зарур.
18.   Мазкур грант олдингизга қўйган мақсадларингизга эришишингизда қандай ёрдам бериши мумкин?  (жавоб 3-4 та жумладан ошмаслиги керак)Изоҳ: Бунда қуйидаги сўзлар ёзилса мақсадга мувофиқ бўларди. Яъни мазкур грант ўз кучимга бўлган ишончимни янада оширади, менга жиддий маъсулият юклайди. Ўз устимда ишлашга ва ушбу грантни оқлаш учун қаттиқ ўқишга ундайди деган маънода.
19.   Ўқишдан бўш вақтингизда қандай машғулотлар билан шуғулланмоқчисиз? Қандай қўшимча билим  олмоқчисиз, қандай курсларда ўқимоқчисиз?Изоҳ: Ушбу саволда ўқишдан бўш вақтларда касбингиз ва мутахассислигингиз бўйича малакангизни ошириш учун қўшимча курсларга боришни режалаштирганингизни айтишингиз зарур. Агар амалий кўникма талаб қилувчи касб бўлса (тиббиёт, рассомчиликка ўхшаш) унда ўқишдан бўш вақтингизда ўз соҳангиз бўйича ишлаш режангиз ҳам борлигини таъкидлашингиз мумкин.Қўшимча билим борасида эса, хорижий тиллардан биронтасини ўрганиш истагингиз борлигини ёки компьютер саводхонлигингизни ошириш истагингиз ҳам йўқ эмаслигини кўрсатиб ўтишингиз мумкин (агар сиз бундай билимларга эга бўлмасангиз албатта).
20.   «Келажак овози» ёшлар ташаббуслари маркази ҳақида биласизми? Билсангиз, марказ лойиҳаларида иштирок этишни хоҳлармидингиз? Қайси лойиҳаларда ва нима учун?Изоҳ: Ушбу саволга албатта биламан дея жавоб бериш зарур. Агар сиз марказ ҳақида етарли билимларга эга бўлмасангиз унда у ҳақида маълумотларни бир қараб қўйишингиз керак.                                                                                 21.   Олий укув  юртини тамомлагандан сўнг қаерда ва қайси лавозимда ишламоқчисиз? (жавоб 3-4 та жумладан ошмаслиги керак)
Жуда баландпарвоз лавозимни танламанг, жуда ерга ҳам урманг ўзингизни. Мужмал жавоблар ҳам тавсия этилмайди, имкон қадар конкретроқ бўлсин.
22.   Нима учун ўзингизни грант олишга муносиб номзод деб ҳисоблайсиз? (жавоб 3-4 та жумладан ошмаслиги керак)Изоҳ: Бу саволда энди оз-моз ўзингизни мақтайсиз ))). Эс-ҳушим жойида, бировдан кам эмасман, Оллоҳга шукур билимим бор, ўзимга юклатилган вазифаларни сидқидилдан, маъсулият билан бажара оламан. Бир сўз билан айтганда, ишончингизни тўлиқ оқлай оламан деб отнинг калласидай ваъда беришингиз керак ) 
23.   Ушбу Дастурдан нималарни кутаяпсиз? Таълим грантлари дастурининг зарурати нимада, деб ўйлайсиз?Изоҳ: Энди эса лойиҳани оз-моз мақтайсиз. Мақтов кимга ҳам ёқмайди дейсиз? ))) Мазкур лойиҳадан нима кутяпсиз деган саволга, мени контрактимни тўлабберишни дейсиз. Ушбу лойиҳа ҳар йили Республикамиздаги кўплаб иқтидорли ёшларни таълим олишини таъминлаб бермоқда. Уларга моддий кўмак бериш асносида, ватанимизга яна бир малакали кадр етиштириб чиқаришга ўз хиссасини қўшмоқда дегандай гап қиласиз.
24.   Оила  аъзолар  ҳакида маълумот.
Ҳужжатлар кўриб бўлинганидан сўнг комиссиянинг чиқарган қарори муҳокама қилинмайди. Танлов натижалари ҳақида фақат Дастур ғолибларигагига ахборот берилади.  Танловдан муваффақиятли ўтолмаган иштирокчиларнинг эътирози қабул қилинмайди.
Мен Дастур шартлари билан танишиб чиққанимни ва мен ҳақимдаги барча ахборотлар ҳақиқий эканини тасдиқлайма.Шахсий имзо    _  Сана: _                                                                                                                          2. Talaba oliy o‘quv yurtida ta’lim olishi haqida dekanatdan ma’lumotnoma;Siz ushbu ma’lumotnomani dekanatingizdan olasiz.                                                                                   МАЪЛУМОТНОМА №_                                                                                                                                          Берилди ушбу маълумотнома шу ҳақдаким, ___хақиқатдан ҳам _да 3-курс “А” поток  3-гуруҳида шартнома асосида ўқийди.Маълумотнома "Меҳр Нури" жамғармасига тақдим этиш учун берилди.Факультет декани:Эшмат Тошматуф
3. Yashash joyidan ma’lumotnoma:Ushbu ma’lumotnomada sizning ota-onangiz, ularning nima ish qilishi va sizlar qaysi manzilda istiqomat qilishingiz haqidagi ma’lumotlar ko’rsatilishi kerak. Agarda ko'p farzandli oila yoki kam ta'minlangan oila bo'lsangiz bu haqida ham ma'lumotnoma olib kelsangiz foydali bo'lardi.
4.   Pasport nusxasi (ro’yxatdan o’tganligi to’g’risidagi ma’lumoti bilan)
5.   Reyting daftarchasi nusxasi:Reyting daftarchangiz nusxasiga ham albatta fakultet dekani tomonidan pechat qo'yilgan bo'lishi kerak, ya'ni haqiqiyligini tasdiqlash uchun.
6.   Tavsiyanoma:Tavsiyanoma ham 1-bosqichda katta rol o’ynaydi. Siz o'zingiz tahsil olayotgan OTM rektori, prorektorlari, fakultet dekani, dekan muovinlari yoki kurs murabbiyingizdan tavsiyanoma olishingiz zarur. Agar qo’shimcha mashg’ulotlari bo’lsa (masalan sport) unda u yerdagi ustozlaridan ham tavsiyanoma olinsa yaxshi bo’ladi.
Tavsiyanoma mazmuni quyidagicha bo’ladi: ya’ni falonchiyev falonchi, shunaqa-shunaqa joyda o’qiydi. Baholari a’lo (yaxshi, qoniqarli) va h.k.Bitta tavsiyanomadan nusxa:
Тошкент давлат юридик институти___ факультети 3-курс "А" поток талабаси __га                                             Т А В С И Я Н О М А                                                                                                                                             Фалончиев Пистончи 2009 йил Тошкент давлат юридик институтининг _ факультетининг 1-курсига бакалавриат йўналиши бўйича талабалар сафига шартнома асосида қабул қилинган.У институтда таҳсил олишнинг илк кунларидан бошлаб ўзининг интизомли, тиришқоқ ҳамда зукко талаба эканлигини намоён қилди. У жамоат ишларида доимо фаол иштирок этиб келган.Agar siz maktab (kollej/litsey) jamoatchilik ishlarida, tadbirlarda qatnashgan bo’lsangiz, unda,ular ham ko’rsatilishi kerak.
Tavsiyanoma oxirida quyidagi so’zlar yoziladi:F.I.Sh.ni “O’zbekiston madaniyati va san’ati forumi” jamg’armasi hamda “Mehr Nuri” jamg’armalari tomonidan e’lon qilingan “Ta’lim grantlari” dasturiga tavsiya etaman.
